
BETIMI I HIPOKRATIT

 Me  të  hyrë  në  radhët  e  anëtarëve  të  profesionit  mjekësor  dhe  
farmaceutik, betohem solemnisht se jetën time do ta vë në shërbim të  
njerëzimit.

 Për mësuesit e mi do të kem gjithmonë mirënjohje dhe mirësjelljetë  
merituar.

Detyrën time do ta ushtroj me ndërgjegje e dinjitet.

Përkushtimi im më i madh do të jetë shëndeti i të sëmurit.

Do ta ruaj fshehtësinë e atij që më beson në profesionin tim.

Do ta ruaj nderin dhe traditën fisnike të profesionit mjekësor dhe 
farmaceutik me tërë fuqinë që kam.

Kolegët e mi do ti kem shokë dhe vëllezër.

  Në punën time me të sëmurët nuk do të ndikojnë kurrfarë
paragjykimesh kombëtare, racore, fetare, politike ose klasore.

Jetën e njeriut do ta respektoj plotësisht.

   Nuk do të lejoj, as në rrethana kërcënimi që, dija ime mjekësore dhe  
farmaceutike të përdoret në kundërshtim me ligjet e njerëzimit.

  Këtë  betim  e  bëj  solemnisht  dhe  me  vullnet  të  lirë,  duke  u  
mbështetur  në  nderin  dhe  ndërgjegjen  time  profesionale  dhe  
njerëzore.

 

 


